
АҢЛАТМА

«Татарстан Республикасы дәүләт хакимияте башкарма органнары турында» Татарстан Республикасы Законының 43 статьясына үзгәрешләр кертү хакында» Татарстан Республикасы закон проекты «Татарстан Республикасы дәүләт хакимияте башкарма органнары турында» 2005 елның 6 апрелендәге 64-ТРЗ номерлы Татарстан Республикасы Законының (алга таба – 64-ТРЗ номерлы Закон) аерым нигезләмәләрен актуальләштерү максатыннан эшләнгән. 
64-ТРЗ номерлы Законның 43 статьясының 3 пунктының гамәлдәге редакциясендә республика башкарма хакимият органнарының кеше һәм граждан хокукларына, ирекләренә һәм бурычларына кагылышлы, оешмаларның хокукый статусын билгеләүче яки ведомствоара характердагы норматив хокукый актлары дәүләт теркәве узарга тиеш дип каралган. Республика башкарма хакимият органнарының норматив хокукый эш практикасы норматив характердагы барлык актларга мөнәсәбәттә дә аларны дәүләт теркәвенә алу кирәклеген күрсәтте. 2017 елның 28 сентябрендә Татарстан Республикасы Президентының «Республика башкарма хакимият органнарының норматив хокукый актларына дәүләт теркәве уздыру, рәсми бастырып чыгару һәм аларның үз көчләренә керүләренең аерым мәсьәләләре, Татарстан Республикасында Россия Федерациясенең хокукый пространствосы берлеген тәэмин итү һәм Татарстан Республикасы Президентының аерым указларын үз көчләрен югалткан дип тану турында» ПУ-861 номерлы Указы имзаланды. Указның 1 пункты республика башкарма хакимият органнарының барлык норматив хокукый актларының да, шул исәптән үз эченә дәүләт серен яки конфеденциаль характердагы мәгълүматларны алган актларының да башкарма хакимиятнең республика органнары тарафыннан алар имзаланган көннән өч эш көне эчендә дәүләт теркәве узу өчен Татарстан Республикасы Юстиция министрлыгына юллануын күздә тота. 
Моннан чыгып, 64-ТРЗ номерлы Законның 43 статьясының 3 пунктында республика башкарма хакимият органнарының норматив хокукый актлары дәүләт теркәве узарга тиеш дип билгеләү тәкъдим ителә. 

Республика башкарма хакимият органнарының дәүләт теркәве узган  норматив хокукый актлары, үз эченә дәүләт серен яки конфеденциаль характердагы мәгълүматларны алган актлардан һәм аларның аерым кушымталарыннан тыш, Татарстан Республикасы законнары, Татарстан Республикасы Президенты һәм Татарстан Республикасы Министрлар Кабинеты норматив хокукый актларында билгеләнгән тәртиптә рәсми рәвештә бастырып чыгарылырга тиешләр дип билгеләнә.

Югарыда телгә алынган ПУ-861 номерлы Указ белән шулай ук Татарстан Республикасы Президентының «Татарстан Республикасы норматив хокукый актларының бердәм банкы турында»  2002 елның 8 маендагы ПУ-352 номерлы Указы да үз көчен югалткан дип танылды, моңа бәйле рәвештә 64-ТРЗ номерлы Законның 43 статьясының 6 пунктындагы төшенчәләрне дә кабат карап чыгу сорала. 

